
Acta da sesión ordinaria do Consello de Goberno da 
Universidade de Vigo do 06 de febreiro de 2025, convocada 
para ás 11:30 h. en primeira convocatoria e ás 12:00 h. en 
segunda, na Sala 18 do Campus Remoto da Universidade de 
Vigo. 

Ás 12:00 do día 06 de febreiro de 2025 comeza a sesión, 
acadado o quórum en segunda convocatoria, presidida polo 
reitor, na Sala 18 (Consello de Goberno) do Campus Remoto. O 
reitor, e mais a secretaria xeral xunto con varios membros do 
órgano asisten presencialmente na Sala Manolo Ramos.  

Por outra banda, as persoas da comunidade universitaria poden 
seguila mediante un enlace a UVigo TV cun contrasinal que se 
lles comunica antes do comezo da mesma. 

 
Os asuntos a tratar son os seguintes, consonte á orde do día: 
 
1. Aprobación, se procede, das actas correspondentes á sesión 

ordinaria do 20 de decembro de 2024 e á sesión extraordinaria do 
24 de xaneiro de 2025. 

2. Informe do reitor.  
3. Aprobación, se procede, da Normativa para a elaboración do 

POD (Plan de Ordenación Docente) da Universidade de Vigo. 
4. Aprobación, se procede, da delegación na COAP da aprobación 

do POD do curso académico 2025/26. 
5. Aprobación, se procede, da creación e convocatoria dunha praza 

de TU correspondente ao 15 % da OEP do 2023 para a 
contratación de investigadores/as con certificado I3 na área de 
coñecemento A0555 (enxeñaría química) do departamento T04 
(enxeñaría química) e delegación na COAP da convocatoria de 
mobilidade asociada. 

6. Aprobación, se procede, da convocatoria de concesión de anos 
sabáticos para o curso 2025/26. 

7. Aprobación, se procede, da tramitación das propostas de 
Programas de Simultaneidade de Enxeñaría Agraria e Ciencias 
Ambientais e Enxeñaría Agraria e Ciencia e Tecnoloxía dos 
Alimentos para o curso 2025/2026.  

8. Aprobación, se procede, da modificación do curso de iniciación á 
formación para a docencia universitaria. 

9. Aprobación, se procede, do I Plan de internacionalización da Universidade de Vigo. 
10. Presentación dos indicadores do I Plan de internacionalización dos anos académicos 2022-2023 e 2023-

2024. 
11. Aprobación, se procede do Regulamento de réxime interno do departamento de Química Orgánica. 
12. Aprobación, se procede, do modelo de convenio de colaboración entre a Universidade de Santiago de 

Compostela, a Universidade da Coruña e a Universidade de Vigo para levar a cabo conxuntamente a 
organización e o desenvolvemento das ensinanzas oficiais de programas de doutoramento. 

13. Quenda de intervencións. 



 
 
 
1. Aprobación, se procede, das actas correspondentes á sesión ordinaria do 20 de decembro 

de 2024 e á sesión extraordinaria do 24 de xaneiro de 2025. 
 

O reitor pide que se aproben por asentimento. 

 
Apróbanse por asentimento.

2. Informe do reitor. 
 
O reitor informa sobre os seguintes asuntos: 

• Asinouse a licitación do edificio aeorespacial en Ourense. 
• 27 de decembro, pleno do Consello Social en Ourense. 
• 7 de xaneiro, presentación da cátedra CHIP. 
• 8 de xaneiro, Consello de Campus de Ourense; 9 de xaneiro, Consello de Campus de 

Pontevedra. 
• Cambio na dirección de ECOBAS. Agradecemento ao director saínte (Xavier Labandeira) e 

ao entrante (Pablo Cabanelas). 
• Teletraballo, plan piloto na ATIC. 
• Xunta directiva IXEX. 
• Axudas de estudo propias para persoas procedentes de tutelado. 
• Rafael Durán foi substituído por Iris Machado de Oliveira como decano/a comisario/a da 

Facultade de Enfermaría. 
• Sinatura novo convenio Ardán. 
• Recepción asociación galacio-árabe Jenin. 
• Avances no plan estratéxico, estará listo para o vindeiro Claustro. 
• Athena: continúan os traballos. 
• 20 de xaneiro, Consello Reitor do CINBIO, novos compoñentes. 
• 21 de xaneiro, visita do Conselleiro ao CINBIO. 
• 4 novos cursos relacionados coa lingua galega. 
• A Universidade celebrou o 50 aniversario dos estudos universitarios en Ourense. 
• Benvida ao estudantado internacional nos tres Campus. 
• TecnBioFood aposta pola transferencia a San Tomé, industrias agroalimentarias coa illa de 

San Tomé. 
• The World University Rankings by Subject 2025: situámonos entre as 400 mellores 

universidades do mundo en: Bioloxía, Ciencias do Deporte, Dereito, Ciencias Agrícolas e 
Forestais. 

• Un grupo de CINBIO e outro de AtlanTTic recibiron un premio da Real Academia Galega de 
Ciencias, e un grupo de CINTECX recibiu un accésit. 

• CINTECX visibiliza ás investigadoras, cun calendario ilustrado e exposición. 
• San Tomé: celebrando a excelencia, cunha gran presenza de persoas premiadas. 
• Presentouse un libro sobre novas masculinidades corresponsables. 
• Asinados os convenios para financiamento do Campus Auga e para Infraestruturas. 



 
 
 

• Belén Rivero recibiu o premio da Real Academia Galega das Ciencias para persoas 
investigadoras novas. 
 

 
3. Aprobación, se procede, da Normativa para a elaboración do POD (Plan de Ordenación 
Docente) da Universidade de Vigo. 
 
O reitor cede a palabra á vicerreitora de Profesorado e Ordenación Académica, quen presenta esta 
normativa:  

 

 
 

 



 
 

 
 

 
 
 
 
 

 
 

 

  

 



 
 
 

 

 
 
 
 
 
 

 
 

  



 
 
 

 

 
 
 
 
 
 

 
 
 
 



 
 

 
 
 

 
 
 
 
 
 

 
 

  



 
 
 

 

 
 
 
 
 
 

 
 
 
 



 
 

 
 
 

 
 
 
 
 
 

 
 
 
 



 
 

 
 
 

 
 
 
 
 
 

 
 

  



 
 
 

 

 
 
 
 
 
 

 
 

  



 
 
 

 

 
 
 
 
 

 

 
 

  



 
 
 

 

 
 
 
 
 
 

 

 
 

  



 
 
 

 

 
 
 
 
 
 
 

 
 



 
 

 

 
 

 
Foi aprobada por maioría na mesa e por asentimento na COAP. 

 
Rosa Pérez: na parte de conciliación deberíase ter en conta a relación que existe entre o POD e os 
horarios de cada centro porque, nos centros onde os horarios están establecidos, o profesorado que 
queira exercer o seu dereito á conciliación obviamente vai escoller as materias nas que os horarios 
lle van mellor, pero nos centros (pon como exemplo o seu) nos que os horarios están despois, habería 
que garantir que esas persoas teñan ese dereito no momento no que se confeccionen os horarios. 
A vicerreitora responde que se podería sen problema aceptar esa modificación de POD.  
En canto aos desprazamentos de campus, Rosa Pérez pregunta se esas compensacións por 
desprazamento intercampus son con respecto a unidades docentes, ou entre campus. A vicerreitora 
responde que as unidades docentes van ligadas a campus, e que en ocasións áreas afíns imparten 
noutro campus. 
Rosa Pérez di tamén que se comentou que o profesorado laboral se da horas de máis pode ser 
compensado con horas extras, entón, entendemos que hai un límite de horas de máis que pode dar? 
A vicerreitora comenta que hai un límite de 80 horas, que serán consideradas horas extraordinarias e 
se pagarán como corresponda con respecto ao convenio colectivo. Rosa Pérez sinala ademais que hai 
departamentos nos que hai profesorado funcionario que imparte voluntariamente horas de máis, e iso 
se recoñece con horas no seguinte curso, sempre e cando sexa algo sobrevido. A vicerreitora comenta 
que só se recoñecen cando é algo sobrevido, senón non se recoñece. 
Consuelo Pérez fai a seguinte pregunta: respecto á capacidade docente, os/as Profesores/as docentes, 
independentemente da categoría, poden dar menos de 120 horas, como consecuencia das 
desgravacións? A vicerreitora responde que nestes momentos seguimos sen aplicar ese límite da 
LOSU, seguimos coa Transitoria, entón seguimos aplicando que non poden dar menos do 50% da 
súa capacidade docente. Temos ata o 30 de xuño de 2028, pero na mesa de negociación xa se 
constituíu unha mesa de traballo, cos sindicatos, para redactar unha nova normativa.  
 



 
 

 
Concepción Paz ten algunhas dúbidas con respecto ás horas extras, o límite de 80 horas afecta tanto 
aos antigos como aos novos?. A vicerreitora responde que si, porque ven marcado polo convenio 
colectivo. Despois pregunta sobre o Persoal Investigador contratado como Predoc, para simultanear 
a docencia, non se refire a outro tipo de contrato? A vicerreitora responde que hai algúns contratos, 
como os FPI, FPU, os da Xunta, que teñen a posibilidade de impartir docencia, e despois, se estás 
contratado con cargo a un proxecto, aí poden impartir docencia. Pero se está contratado como 
investigador, entón non pode impartir docencia. 
Concepción Paz pregunta, temos recollida unha normativa de afinidade de áreas?. A vicerreitora 
responde que existe unha publicada polo Ministerio. Facilitarase para que as persoas da comunidade 
universitaria teñan acceso á mesma. 
Despois pregunta sobre a contratación de profesores asociados. Se un asociado tiña un número de 
grupos e ao ano seguinte o número de grupos baixa, que é o que pasa?.  A vicerreitora responde que 
os profesores asociados LOSU son contratados para unha docencia, para unha materia determinada. 
Mentres esa materia estea o contrato segue. 
Carmen Ruiz responde que podes despedilo por causas obxectivas, non é un despido improcedente. 
Se hai profesorado para impartir esa docencia non ten sentido ter un profesor asociado. 
Jacobo Porteiro intervén para dicir que o profesorado asociado que se está a usar xa non se pode 
utilizar, de acordo co previsto na LOSU. O asociado era moi flexible ata a LOSU, agora é un 
procedemento moi ríxido, non lles podes quitar esa materia, é reservada para el. Pregunta se o 
concurso sae soamente para esa materia. A resposta da vicerreitora é que si. Entón os Departamentos 
terán que utilizar o profesorado substituto a tempo parcial. Non podería cambiar de materia, tería que 
ser un novo contrato. O reitor di que no n estaba nos primeiros borradores da LOSU, e o considera 
bastante negativo. 
Rafael Durán pregunta se alguén pode dar 0 horas se acumula moitas desgravacións, e a vicerreitora 
comenta que non, que é imposible por moitas desgravacións que haxa. Pregunta se coas 
desgravacións sindicais podería, e o reitor responde que si, nese caso podería.  
Carmen Ruiz comenta que se os asociados LOSU entran en vigor no curso académico 2028-2029, 
no curso anterior os departamentos teñen que estar vixiantes para rescindir contratos se non queren 
contratados LOSU.  
Rosa Pérez comenta que tiveron un caso no seu Departamento, o asociado reclamou e tiveron que 
admitilo. 
Álvaro López Mira pregunta, se un asociado está con tres fragmentos de materias, se teñen que 
manter?. O reitor comenta que se debería sacar un concurso para unha materia, e non para contidos 
parciais de varias. 
María Consuelo Pérez comenta que, no POD do ano anterior, a un asociado LOSU do seu 
departamento (imparte tres materias que xa saíron o concurso) pódenlle mudar as horas en cada 
materia, pero manténdolle docencia nas tres materias. A vicerreitora responde que si o poden facer. 
Jacobo Porteiro intervén para falar das afinidades, que é do ámbito CNEAI, e cre que non se pode 
utilizar así, porque as afinidades son demasiado dispersas. O reitor di que traerase para acordar as 
afinidades propias para a UVIGO. 
Miguel Cuevas comenta sobre os campos da ANECA de afinidade, sería convinte falar deses campos 
de acreditación. O reitor di que van a traballar na mesa de negociación para engadilo como anexo 
IV. 
 
Apróbase por asentimento. 
 



 
 
 
4. Aprobación, se procede, da delegación na COAP da aprobación do POD do curso académico 
2025/26. 
 
O reitor pide a delegación na COAP da aprobación do POD do curso académico 2025/26. 
 
Apróbase por asentimento. 
 
 
 
5. Aprobación, se procede, da creación e convocatoria dunha praza de TU correspondente ao 
15 % da OEP do 2023 para a contratación de investigadores/as con certificado I3 na área de 
coñecemento A0555 (enxeñaría química) do departamento T04 (enxeñaría química) e 
delegación na COAP da convocatoria de mobilidade asociada. 
 
O reitor cede a palabra á vicerreitora de Profesorado e Ordenación Académica, quen da a seguinte 
explicación, despois de comentar que foi aprobada por unanimidade na COAP: 
 
 
 

 
 
 
Apróbase por asentimento. 
 
 
 
 
 
 



 
 
 
6. Aprobación, se procede, da convocatoria de concesión de anos sabáticos para o curso 
2025/26. 
 
O reitor cede a palabra á vicerreitora de Profesorado e Ordenación Académica, quen explica que a 
convocatoria é a mesma que a do ano anterior:  
 
Arno Formella comenta que para os anos sabáticos tense que ter en conta a evaluación do programa 
docentia, xa que na páxina web indícase isto literalmente. 
 
Retírase o punto para incluír o informe docentia no vindeiro punto. 
 

 
 
 
Punto retirado. 
 
 
 
7. Aprobación, se procede, da tramitación das propostas de Programas de Simultaneidade de 
Enxeñaría Agraria e Ciencias Ambientais e Enxeñaría Agraria e Ciencia e Tecnoloxía dos 
Alimentos para o curso 2025/2026. 
 
O reitor cede a palabra ao vicerreitor de Titulacións e Innovación Docente, quen presenta as seguinte 
propostas:  
 
 
 
 
 



 
 
 
 

 
 
 
 
 
 
 

 
 
 
 



 
 
 
 

 
 
 
 
 
 
 

 
 
 
 
 



 
 
 
 

 
 
 
Apróbase por asentimento. 
 
 
 
8. Aprobación, se procede, da modificación do curso de iniciación á formación para a docencia 
universitaria. 
 
O reitor cede a palabra ao vicerreitor de Titulacións e Innovación Docente, quen fai o informe sobre 
a modificación:  
 
 

 
 



 
 
 
 

 
 
 
 
 
 
 

 
 

  



 
 
 

 
 
 
 
 
 
 

 
 
 
Apróbase por asentimento. 
 



 
 
 
9. Aprobación, se procede, da proposta de prezos para os complexos residenciais da 
Universidade de Vigo para o curso 2025/2026.  
 
O reitor cede a palabra á vicerreitora de Estudantado e Empregabilidade, quen presenta a seguinte 
proposta:  
 

 
 
Apróbase por asentimento. 
 
 
10. Aprobación, se procede, do I Plan de internacionalización da Universidade de Vigo. 
 
O reitor cede a palabra á vicerreitora de internacionalización, quen presenta o I Plan de 
Internacionalización do seguinte xeito: 
 

 



 
 

 
 

 
 
 
 
 

 

 
 
 
 
 
 



 
 
 
 

 
 
 
 
 
 
 

 
 

  



 
 
 

 
 
 
 
 
 

 

 
 
 
 
 



 
 
 
 

 
 
 
 
 

 

 
 

 

 



 
 

 

 
 
 
 
 
 

 

 
 
 
 
 



 
 
 
 

 
 
 
 
 
 

 
 

  

 



 
 
 

 
 
 
 
 
 

 
 
 
 
 



 
 
 
 

 
 
 
 
 
 

 
 
 
 
 



 
 
 
Intervén o profesor José Montero Reguera, decano da Facultade de Filoloxía e Tradución, quen dá 
as grazas pola exposición e o documento, dicindo en primeiro lugar que é un día de ledicia por chegar 
ao Consello de Goberno un Plan de Internacionalización, que reside na idea de atraer talento 
internacional facendo fincapé nos países lusófonos e hispanófonos, pero engadindo outros europeos 
e doutras latitudes. Na súa facultade se imparten os Graos en Linguas estranxeiras e en Filoloxía 
Aplicada Galega e Española; el nunca foi austero nos seus recoñecementos, sempre agradeceu ao 
reitor e ao equipo de goberno que este Grao puidera funcionar. A partires do ano 2025-2026 
incorpórase un mestrado de español como lingua estranxeira, polo que, para un decano desta 
facultade con tres titulacións con eixe nas linguas do país e as estranxeiras, un plan de 
internacionalización que ten unha parte importante de coñecemento das linguas propias, cun 
caladoiro importante de posibles estudantes da universidade, a estudantes hispanófonos e lusófonos, 
como xa dixo, é un motivo de satisfacción, así como algunha das iniciativas contidas no Plan de 
Internacionalización, o traballo feito e o esforzo para a elaboración dun plan destas características. 
O que desexa é que a parte administrativa acompañe á parte académica. 
Manifesta as súas reservas en dous aspectos: un, que ten que ver coa páxina 22, apartado 3.3., sobre 
a certificación de linguas. A certificación de linguas segue única e exclusivamente a canle do Centro 
de Linguas, non di que non, pero para outros estudantes que non sexan os da Facultade de Filoloxía 
e Tradución. Existe xurisprudencia neste mesmo Consello de Goberno onde, hai 2 ou 3 
convocatorias, aprobouse unha iniciativa neste sentido. Os profesores da Facultade poden dirixir 
teses de doutoramento e TFGS en inglés, en alemán, en portugués, cunha competencia lingüística 
importante, e, sen embargo, non poden certificar que os seus estudantes teñen capacidade para falar 
nesas linguas.  A alguén se lle ocorre que a un enxeñeiro se lle pida certificación das súas 
competencias pola unidade técnica, polo que mutatis mutandis, se lles teña que certificar por unha 
unidade que non sexa a propia facultade?. E, aínda que sabe que estanse dando pasos ao respecto, 
isto está resolto na USC e na UDC, pero neste documento non queda reflectido en ningunha parte. 
E con respecto ao punto 4.2, tamén ten reservas, “O español como ferramenta de atracción do 
estudantado internacional”. El é catedrático de literatura española, 15 anos como titular e 15 coma 
catedrático, coñece ben a problemática do español como lingua estranxeira porque tamén foi profesor 
de español como lingua estranxeira, pero o que lee é que no Centro de Linguas reside o ensino para 
dominar este idioma. Parécelle moi ben como elemento complementario, da sentido, pero non 
entende que resida toda a parte de coñecemento e ensino da lingua e da cultura nun servizo externo. 
O ano pasado tivo que pechar un curso de Lingua e Cultura Galega que está fora de PDA,  o Plan 
ODIE comezou no ano 2017/2018, con 48 créditos, con materias como Lingua Española para 
estranxeiros e materias de historia, que desapareceron todas. Non é excluínte o papel do Centro de 
Linguas, pero non está o papel da Facultade de Filoloxía e Tradución. Non pode entender que toda 
esta parte de ensino de linguas, literatura, non estea tamén atribuído a FFT. Propón ademais engadir 
a todo o punto 4.2. a lingua galega, e poñela ao mesmo nivel que o español, a partir do propio 
epígrafe, no sentido de “O español e o galego como ferramentas de atracción de estudantado 
internacional”. 
Non pode votar a favor deste documento sen que se mellore. Hai que aproveitar os recursos que ten 
a propia universidade, hai un grao español-galego, non acaba de entender que quede excluída unha 
facultade especializada no ensino de linguas neste plan de internacionalización. 
Rosa Pérez manifesta o seu acordo coas palabras do Profesor Montero. 
O reitor comenta con respecto á ORI, que fai falla unha modificación da RPT para ter maiores 
capacidades no servizo. 



 
 
Sobre o punto 3.3 parécelle axeitado engadir unha frase: “Ademais das certificacións da Facultade 
de Filoloxía e Tradución tamén existen as certificacións do centro de linguas”. 
E no punto 4.2, coa lei Paz Andrade, podemos incluír que, antes de outras citas, haxa algo relativo 
as funcións propias da Facultade de Filoloxía e Tradución. 
Quedou enriba da mesa un cuarto punto, unha cuestión que para o reitor é prioritaria, relativa á 
captación de estudantado. O noxoso asunto que comentaba o decano, o reitor di que estamos en vías 
de solucionalo.  
Rebeca Pilar Díaz Redondo quere unirse ás palabras do profesor Montero. Refírese ao Plan de 
Internacionalización dicindo que é un documento extenso que ten moito traballo, pero tamén ten as 
súas dúbidas de como se poderá levar á práctica todos os aspectos que se mencionan, precisamente 
porque os que traballan en temas de internacionalización, en ámbitos docentes ou de investigación, 
saben as dificultades que hai moitas veces co servizo. Cree que a ORI está infradotada, a 
infraestrutura que ten é moi cambiante e insuficiente, e ve complicado que se poida dar resposta a 
todo o que está no documento. Comenta un par de detalles con respecto aos indicadores, por exemplo 
na páxina 26 cando fala dos indicadores para o Eixe número 3,  hai un indicador que ten que ver co 
punto 3.4, que fala de número de titulacións completas en inglés, mellor dito, en lingua estranxeira, 
e fala dun mínimo do 80% dos créditos. Isto cre que xa se tratara cando se falou do Regulamento 
(ReDLE), e non sabe se Maribel pensa no 80% dos créditos en total, ou no 80% dos créditos das 
materias comúns, porque en titulacións onde teñen mencións esta porcentaxe non se satisface e, ata 
onde sabe, hai dúas titulacións nesta Universidade nas que cumpren co 80% das materias comúns 
obrigatorias. Pregunta se é unha errata o do 80%, ou un obxectivo que se pensa acadar, porque non 
é coherente coa normativa que está no ReDLE. Na mesma táboa, no apartado 3.1, para avaliar o KPI 
é o número de cursos ofertados, sen avaliar se hai un progreso na adquisición de competencias, o 
número de xente que se apunta, quen finaliza o curso, e parécelle un tanto estraño, non é un indicador 
moi aliñado co obxectivo que se pretende. 
Por último, no apartado 4, na páxina 28, fálase dun centro de benvida. A verdade é que isto faltaba, 
efectivamente, pero no apartado deste eixe 4 non aparece ningún KPI relacionado con este centro de 
benvida, algún indicador que vai avaliar este novo centro. Insiste nas carencias estruturais da ORI. 
O reitor comenta que os procesos relacionados con cambios de posto de PTXAS a finais de ano foron 
difíciles, pero agora na ORI o que queremos no futuro é o mais profesionalizado posible, ve 
entusiasmo na ORI e vai a ser importante para a UVigo. 
A vicerreitora responde ao decano, agradecendo antes de nada as súas palabras á favor do Plan de 
Internacionalización. Cre que o Plan de Internacionalización non se debe centrar nun centro. 
Redactou co seu equipo o Plan, e as veces tiña que distanciarse para que non parecese que barría 
soamente para a súa facultade, aínda que na Comisión de Relacións Internacionais participa a 
vicedecana de Relacións Internacionais da FFT, quen tivo acceso ao documento e aprobouno por 
unanimidade, polo que non entende a postura negativa do decano, pero recolle a luva para tentar 
mellorar o Plan. 
Despois responde a Rebeca, que está nun centro moi activo en internacionalización, xunto coa 
Facultade de Filoloxía e Tradución, o reitor xa comentou algúns temas, e con respecto a K-171, 
conseguimos moita financiación, polo que contratouse a unha persoa para mellorar os prazos de 
resposta na ORI. 
Rebeca di que falta a resposta da táboa 3, páxina 23, a mellora da competencia do persoal. A 
vicerreitora comenta que ten razón, que non teña que ser soamente cursos, senón persoas que asisten, 
etc., polo que poderíase engadir algún indicador máis, e grazas polas suxestións. 
Miguel Cuevas fala como parte social, aínda que tamén ten que ver coa súa adscrición á Facultade 
de Filoloxía e Tradución. Concorda totalmente co seu decano, quere un compromiso por parte da 



 
 
Reitoría para que no Suplemento Europeo ao Título figuren, se é que se pode facer, esas competencias 
no título, e que despois de varios anos aínda non está plasmado, e parece que ser graduado en Linguas 
estranxeiras non significa ser competente en linguas estranxeiras, o que lle produce certo sarpullido. 
O Plan de ODIE, un plan que se viu minguado porque, e afecta a Alfonso e Adela, aos seus 
vicerreitorados, durante o ano 2018-2019 a súa facultade foi quen de ofertar para estudantes 
estranxeiros 42 créditos en materias deste programa específico para estudantes estranxeiros, e agora 
soamente foron quen de ofertar 6 créditos. Os departamentos perderon persoal porque non contaban 
no POD; eran materias impartidas gratuitamente e cun claro compromiso de internacionalización. 
Pregunta acerca do diñeiro que se paga á FUVI para avaliar o que se fai na Universidade, porque hai 
que reflexionar nesta cuestión, se a Internacionalización é Universidade de Vigo, selo Universidade 
de Vigo, administración pública, debe ser Universidade de Vigo, e non deixar que a 
internacionalización a fagan outros alleos. O reitor di que tamén se aproveitou o traballo feito pola 
vicerreitora Dolores González, aínda que non se fixera un Plan de Internacionalización. O prof. 
Montero di que recibiu información contraditoria entre o contido e ton das verbas do reitor e o contido 
e ton das verbas da vicerreitora de Internacionalización, pero que en todo caso está ao dispor do reitor 
e acepta a súa proposta de facerlle chegar un documento coa proposta de nova redacción dos puntos 
3.3. e 4.2, incluíndo as suxestións expostas previamente. Pide que isto non quede só en verbas. 
Arno Formella comenta que, sen entrar en moito detalle, cre que sería convinte incorporar nas 
certificacións lingüísticas o feito de ser nativo nun idioma.  
Chégase ao acordo de aceptar unha serie de modificacións que vai propoñer a Facultade de Filoloxía 
e Tradución. 
 
Apróbase por asentimento. 
 
 
 
11. Presentación dos indicadores do I Plan de internacionalización dos anos académicos 2022-
2023 e 2023-2024. 
 
O reitor cede a palabra á vicerreitora de Internacionalización, quen fai a seguinte presentación: 
 
 



 
 

 
 
 
 

 
 
 
 
 
 



 
 

 
 

 

 

 

 
 
 
 
 
 



 
 

 

 
 

 

 

 
 
 
 
 
 



 
 

 
 

  

 

 

 
 
 
Apróbase por asentimento. 
 
 



 
 
 
 
12. Aprobación, se procede do Regulamento de réxime interno do departamento de Química 
Orgánica. 
 
O reitor refire que ten todos os informes positivos, polo que solicita a súa aprobación. 
 
 
Apróbase por asentimento. 
 
 
 
 
13. Aprobación, se procede, do modelo de convenio de colaboración entre a Universidade de 
Santiago de Compostela, a Universidade da Coruña e a Universidade de Vigo para levar a cabo 
conxuntamente a organización e o desenvolvemento das ensinanzas oficiais de programas de 
doutoramento. 
 
 
 
 
 
 
 
 

 
 
 
Apróbase por asentimento. 
 



 
 
 
 

14. Quenda de intervencións. 
 

Miguel Cuevas intervén por unha cuestión moi breve, chegoulle información de que no tema das 
María Zambrano e María Salas, con respecto ó pagamento da cota patronal, está empezando a 
resolverse en sentenzas xa definitivas, e a Universidade de Castilla-La Mancha consultou ao 
Ministerio a posibilidade de utilizar fondos non de axudas para poder pagar estas cotas patronais que 
se lles retirou. Traslada a pregunta de se a Universidade de Vigo ten fondos non executados para 
poder facer fronte no caso de que a sentenza sexa contraria ou queira facelo voluntariamente. 

O reitor responde que a CRUE recomendou que esperáramos a ter sentenzas definitivas. A 
vicerreitora responde que quedan algúns fondos, pero nas axudas de recualificación non queda para 
pagar todas as cotas patronais de todas a persoas afectadas. 

 

O reitor agradece a presenza dos membros do Consello de Goberno. 

 

 

 

 

 

Ao non haber máis asuntos que tratar, remata a sesión ás 15:10 h. do día 6 de febreiro de 2025, da 
que eu como secretaria xeral dou fe, co visto e prace do reitor. 

 

 

O reitor                                            A secretaria xeral 

